
Svar uppá spurningar til eykajáttanina fyri september frá Fíggjarnevndini
8.21.03.04    Almannastovan
Nevndin ynskir nærri frágreiðing hvat nýtt er í hesum máli – nevndin metir, at ætlanin var upprunaliga hjá landsstýrismanninum at stovnseta eina høvuðsbarnaverdarstovu?
Svar:

Tá ið uppskot til barnaverndarlóg varð lagt fyri Tingið, varð tosað um, at umsitingin av høvuðsbarnaverndarnevndini skuldi liggja sum ein partur av Føroya Kærustovni, men hetta uppskotið fór landsstýrismaðurin frá, serlig tí at Føroya Kærustovnur er ein stovnur undir einum øðrum landsstýrismanni. Í uppskotinum til barnaverndarlóg var ætlanin, at Barnaverndarstovan skuldi liggja sum ein deild undir Almannastovuni. Hetta varð broytt, tá Trivnaðarnevndin broytti Barnaverndarstovuna til ein interkommunalan stovn. Tá ið Almannastovan nú ikki hevur Barnaverndarstovuna, kunnu høvuðsbarnaverndarnevndin og umsitingin hjá nevndini liggja undir Almannastovuni. Almannastovan hevur umsitið økið eftir barnaforsorgarlógini frammanundan, og ger tað framhaldandi fram til 1. januar 2006. Tískil verður mett, at Almannastovan hevur drúgvar royndir innan økið. 

Landsstýrismaðurin metir tað eisini verða ein fyrimun, at uppgávan verður saman við eini aðrari umsiting og metir tí, at tað er ein góð loysn at leggja umsitingina av høvuðsbarnaverndar-nevndini saman við Almannastovuni.
8.21.3.02 Stuðul til barnaverndastovuna.
Nevndin heldur at ætlan hjá landsstýrismanninum við nýggju barnaverndastovuni, var at leggja hesa undir almannastovuna – eigur ikki ein tilsvarandi upphædd at kunna sparast har.
Svar:

Tá ið uppskot til barnaverndarlóg varð lagt fyri Tingið, varð uppskotið, at Barnaverndarstovan skuldi liggja sum ein partur av Almannastovuni. 

Frá 1. januar 2006 hevur Almannastovan ikki tær uppgávur, sum stovnurin hevur í dag innan barnaforsorg, og tí verður 2½ starv spart burtur. Hædd er tikin fyri hesum í fíggjarlógaruppskotinum fyri 2006. Hetta fær tó ongan virkna fyri 2005, tí Almannastovan framhaldandi hevur somu uppgávur innan barnaforsorg, sum stovnurin hevur havt alt 2005, sjálvt um kommunurnar byrja Barnaverndarstovuna.

8.21.6.01 Serforsorgin
nevndin ynskir eina nærri frágreiðing um hesi viðurskifti og um ætlan landsstýrismansins vv. stovnsuppihald í DK
Svar:

Í september 2004 fær Heimarøktin og Serforsorgin boð frá einum stovni í Danmark, har ein føroyingur býr, at ætlan er um at flyta viðkomandi til ein stovn í einum øðrum amti. Flytingin er millum annað grundað á ynski hjá avvarðandi. Í t-post 15. september 2004, boðar stovnurin frá, at útreiðslurnar til tað nýggja tilboðið “under ingen omstændigheder vil blive større end den er på ----“ (stovnurin, sum viðkomandi búði á).
Tann 25. november 2004 móttekur Serforsorgin eitt telefaks, har greitt verður frá, at tað nýggja stovnsuppihaldi verður nógv dýrara enn upplýst frammanundan. Tann 3. desember 2004 skrivar Heimarøktin og Serforsorgin til tann upprunaliga stovnin, har gjørt verður vart við, at Heimarøktin og Serforsorgin ikki kann góðtaka meirútreiðsluna, tí “revisiteringin” byggir á skeivar upplýsingar viðvíkjandi fíggjarligum avleiðingum fyri Føroyar.

Tann 9. desember 2004 avvísir Social- og psykiatriforvaltningen í amtinum málið við at gera vart við, at avgerðin um at flyta persónin varð tikin, áðrenn málið varð fult upplýst og at “handlekommunan” er samd í avgerðini. 
Heimarøktin og Serforsorgin hevur nú fingið ein sáttmála við ein føroying, sum hevur arbeiðsrelateraðar uppgávur innan umsitingina í Danmark. Sáttmálin snýr seg um eftirlit við tilboðunum, sum føroyingar fáa á stovnum í Danmark. Í sáttmálanum verður eftirlit við broytingum í tilboðunum raðfest hægst, harnæst tey dýrastu tilboðini. Men ætlanin er, at øll tilboð yvir ein tíð skulu kannast. 

Heimarøktin og Serforsorgin hevur boðað Storstrøms Amt frá eftirlitinum. Í Storstrøms Amt búgva 19 av teimum 26 brúkarunum. 7 brúkarar búgva uttanfyri Storstrøms Amt. Heimarøktin og Serforsorgin fer at boða stovnunum og myndugleikunum frá um eftirlitið. 
Tey, sum búgva í Danmark, hava búð har í nógv ár. Nøkur frá tí tey vóru børn. Landsstýrismaðurin hevur tí ongar ætlanir um at flyta fólkini heim til Føroyar. 
21.6.23 Dagstovnar
nærri frágreiðing uppá hesa flyting.
Svar:

1.638 tkr. vóru fluttar frá Vanligari forsorg § 17 til undirkontu 20. Dagstovnurin inni í Rók í fíggjarlógini fyri 2005. Hetta svarar til útreiðslurnar til stuðlar, sum børnini á Rók høvdu tá.

Viðvíkjandi Serdagstovninum vórðu 614 tkr. tiknar úr metingini av vanligari forsorg § 17 undir 2. viðgerð av fíggjarlógini fyri 2005. Í viðmerkingunum stóð: “Í sambandi við, at ætlanin er at gera eitt nýtt tilboð til børn við serligum tørvi, serdagstovnin, verður roknað við eini sparing á undirkontu 04. Meirútreiðslur brekað barn §17. Tá ið fíggjarlógaruppskotið varð gjørt, hevði Almanna- og heilsumálaráðið ikki upplýsingar, sum kundu nýtast til at gera eina meting av, hvussu stór sparingin væntandi fer at verða”.
Síðani er eitt álit um Serdagstovnin skrivað og vísir tað seg, at børnini, sum væntandi fara á Serdagstovnin, hava stuðlar við heimild í barnaforsorgarlógini. Aftaná 1. januar 2006 hava kommunurnar uppgávuna og útreiðslurnar av stuðulsøkinum innan barnavernd. Tí fara kommunurnar væntandi at merkja ta væntandi minninýtsluna uppá 1,2 mió kr. um árið. 

 
8.21.7.01 Forsorg
hvat ætlar landsstýrismaðurin vv. hjálparamboð ??
Svar:
Útreiðslurnar til hjálparamboð v.m. hava seinastu árini verið sera ójavnar við flest útreiðslum í 2003. 2004 tølini eru tó eisini høg og metingin fyri 2005 uppaftur hægri. 
Landsstýrismaðurin arbeiðir við eini kunngerð um hoyritól, sum vónandi fer at tálma útreiðslunum. Landsstýrismaðurin umhugsar aðrar ætlanir, sum skulu vera við til at fáa betri stýring av útreiðslunum. Hetta krevur kanningar og ressursir, sum ikki eru til taks í løtuni. Landsstýrismaðurin hevur tí skotið upp í fíggjarlógini fyri 2006, at Almanna- og heilsumálaráðið setir tveir fulltrúar í 3 ár, til burturav at gera uppskot til nýggj forsorgarlóg.  
Hans Pauli Strøm

